
नई पेंशन योजना

1649. श्री तेज प्रताप सिंह यादवः
श्रीमती अंजू बालाः

क्या वित्त मंत्री यह बताने की कृपा करेंगे किः
(क) केंद्र सरकार के मृत कर्मचारियो ंके परिवारों को नई पेंशन योजना (एनपीएस) के अंतर्गत अब 

तक स्वीकृत परिवार पेंशन के मामलों का ब्यौरा क्या है;
(ख) क्या एनपीएस के प्रवर्तन में आने के बाद मृत कर्मचारियो ंके इन सदस्यो ंको पुरानी परिवार 

पेंशन योजना की दर पर पेंशन बंद कर दी गई है;
(ग) यदि नहीं, तो उन लोगों, जो एनपीएस के अंतर्गत पुरानी पेंशन योजना की दर पर परिवार 

पेंशन पाते रहे हैं, का भविष्य क्या होगा;
(घ) क्या अनेक मृत कर्मचारियो ं ने अंशदायी पेंशन निधि (सीपीएफ) के रूप  में नेशनल 

सिक्युरिटीज डिपॉजिटरी लिमिटेड के पास मात्र कुछ हजार रुपए पीछे छोड़े हैं; और
(ङ) यदि हां, तो सरकार किस प्रकार अपने सीपीएफ से परिवार पेंशन का उन्हे ंभुगतान करेगी?

उत्तर
वित्त मंत्रालय में राज्य मंत्री (श्री शिव प्रताप शुक्ल)

(क) से (ड.): एनएसडीएल ई-गवर्नेंस इन्फ्रास्ट्रक्चर लि. जो कि पेंशन निधि विनियामक और विकास 
प्राधिकरण (पीएफआरडीए) द्वारा पंजीकृत केन्द्रीय रिकार्डकीपिंग एजेंसी है, उसके द्वारा 20 जुलाई, 
2018 तक केन्द्र सरकार के कर्मचारियो ंजिन्हे ं राष्ट्रीय पेंशन प्रणाली (एनपीएस) के अंतर्गत कवर 
किया गया है, के 1095 फैमिली पेंशन मामलों पर कार्रवाई की जा चुकी है। 

इसके अतिरिक्त, पेंशन और पेंशनभोगी कल्याण विभाग द्वारा जारी 05 मई, 2009 के 
का.ज्ञा.सं. 38/41/06-पी एंड पीडब्ल्यू(ए) के अनुसार राष्ट्रीय पेंशन प्रणाली (एनपीएस) के अंतर्गत 
कवर किए गए सरकारी कर्मचारी की सेवाकाल के दौरान मृत्य ु अथवा अपंगता/अशक्त्ता के कारण 
सेवामुक्ति होने पर उन्हे ंदिनांक 01.01.2004 से पहले नियुक्त कर्मचारियो ंके समकक्ष पेंशन/फैमिली 
पेंशन लाभ उपलब्ध हैं। इस संबंध में पीएफआरडीए (राष्ट्रीय पेंशन प्रणाली के अंतर्गत बहिर्गमन और 
आहरण) विनियमन, 2015 के विनियम 6(ड.) में एक प्रावधान भी किया गया है। 

पेंशन और पेंशनभोगी कल्याण विभाग के दिनांक 26.08.2016 के का.ज्ञा.स. 7/5/2012- पी 
एंड पीडब्ल्यू(एफ)/बी के अंतर्गत एनपीएस द्वारा कवर किए गए केन्द्र सरकार के सभी कर्मचारियो ंको 
सेवानिवृत्ति उपदान और मृत्य ुउपदान का लाभ भी प्रदान किया गया है। 

